
Оқушылардың білім сапасын арттыруда
өзіндік жұмыстарын ұйымдастыру.

Жаңа педагогикалық технологиялар оқушылардың білім сапасын арттыруға, ой-санасын дамуына мүмкіндік жасайды. Үнемі өзгеріп тұрған әлем адамнан да қабілетпен қажеттіліктерді толассыз дамытуды талап етеді. Білім берудің маңызды шарты оқу процесінде оқушылардың қызығушылығын арттыра отырып, өздігінен білім алуға құштарлығын дамыту болып табылады.
Қазіргі кезде қоғам талабына сай жеке тұлғаны қалыптастыруда әрбір оқушыда сапалы да терең білім мен іскерліктің болуы, олардың шығармашылықпен жұмыс істеуі, ойлауға қабілетті болуы талап етіледі. Ал бұл талапты орындауда мұғалім бар күшін, бар білімін жұмсап, жалықпай, шаршамай үйрете білу керек екені сөзсіз.
Математика пәнінен сабақ бере отырып, оқушылардың бұл пәннен білім сапасын қалай арттыруға болады деген ой үнемі толғандырады. Не істеу керек? Неден бастау керек?
Оқушылардың оқу-таным әрекетін арттырудың тиімді құралдарының бірі – оқушылардың өзіндік жұмысы мен өздігінен білім алу әрекеті. 
Оқушылардың өзіндік жұмыстар міндетті түрде мұғалімнің басшылығымен, сонымен қатар олардың дербестігін, олардың қызығып, өз ықыласымен жасайтын әрекетті керек екен.
Егер оқушы өздігінен жұмыс істеуге үйренбесе, оның оқуы жемісті болмайды, ол жиі сәтсіздікке ұшырайды, басқалармен салыстырғанда оқуда артта қала береді. Оқушы жеке тұлға ретінде өздік жұмыс барысында мұғаліммен бірлесе отырып нәтижеге қол жеткізеді. Тапсырмаларды өздігінен орындау оқушылардан белсенді ой қызметін, әр түрлі танымдық мәселелерді өздігінен шешуді бұрыңғы меңгерілген білімді қолдануды талап етеді. Өзіндік жұмыстардың әр түрін орындау нәтижесінде оқушылардың танымдық белсенділігі және ізденімпаздығы арта түседі. 

